
తవిలి లింగముఁ జూడఁ దాఁజూచుఁరూపు -వివరించి లింగంబు విన విను ధ్వనులు 

సొరిది లింగము సోఁక సోఁకు స్పర్శనము- బరమలింగము భుజింప భుజించు నవియు 

నెగడి లింగంబు ఘ్రాణింప ఘ్రాణించుఁ - దగ లింగదృష్టిచేఁ దా ద్రష్ట యగును 

సరి నిట్లు ప్రాణైకసహచరుం డగుచుఁ - జరియించుభక్తుండు సర్వాంగలింగి 

ప్రాణాంగములు చన ప్రాణలింగంబు - ప్రాణాంగములు గాఁగ నమరించి చేష్ట 

లును లింగమందుఁ గీల్కొలిపి తానంత - యును లింగమయిమయి యుండు నా శరణు 

నేమని మది నిర్ణయింతుఁ గీర్తింతు - నా మహాత్ముని యుపమాతీతమూర్తిఁ 

జడబుద్బుదము నీట సమసినయట్లు - వడగండ్లు నీటిలో వర్షించునట్లు 

కాఁకల నింగిలీకము రసమైన - జోకఁగాష్ఠము లగ్గి సోఁకి తామగ్ని

యైనట్లు లింగంబునందైనతనువుఁ - దాను లింగక్రియఁ దగ లింగమయ్యె 

మది నెవ్వఁ డెయ్యది మరిగి ధ్యానించు - నదియె వాక్కున వెళ్లనాడుచునుండు 

నదియ కర్మంబుచే నలరింపుచుండు - విదితంబుగా నీది వేదవాక్యంబు.




- వీరశైవదీక్షాబోధ 88, 90-పుటలు.





 

లింగనిరీక్షణ మతీంద్రియజ్ఞానమును బ్రసాదింపఁగలవిధమునకు సిద్ధపురుషుల యనుభవము ప్రసిద్ధముగ నున్నది. దివ్యదృష్టి, దూరశ్రవణము, దివ్యజ్ఞానము, అష్టసిద్ధులు, శివత్వము గలుగుచున్నవి. స్థూలశరీరము సూక్ష్మశరీరమునందును, సూక్ష్మశరీరము లింగశరీరమునందును, లింగశరీర మాత్మయందును, ఆత్మ పరశివునందును లీనమై, శివసాయుజ్యము గలుగుచున్నది. సాధకుఁడు పరశివుఁడైనను దేహభ్రాంతిని దన దృష్టిని దేహయాత్రయందు లగ్నముచేయున్నాఁడు. సాధకునిదృష్టిని దేహయాత్రయందు లగ్నమగుటకు మలత్రయమును విడువవలయును.

ఆణవమలమును బాయుటకు మాతాసతీసుతాదుల భ్రాంతిని వదలి తాను శివాంశమైన చైతన్యస్వరూపమని కనుఁగొనవలయును.




సకలంబుఁ దానయై సర్వేశ్వరుండు - సకలంబు నాడించుచైతన్యమూర్తి 

శివుఁ డట్టి చైతన్యచేతనాత్మకుఁడు - తవిలి ప్రేరేపంగఁదానాడు జగము 

తల్లి పార్వతియును దండ్రి శివుండు - నెల్లభక్తులు తన హితబంధుజనులు 

ననుచు నానాపురాణాగమార్థములు - మును జెప్పెఁ గావున ముందుండి నీవు

నాది నీశ్వరబీజమందైతిగాన - భేదంబు లెల్లఁ గల్పితముగా నాత్మఁ

		 ఈ పేజీలో చివరి మార్పు 4 అక్టోబరు 2020న 22:54కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

